
贈丁翼

作者：曹植

↑ 《昭明文選�卷二十四》

嘉賓填城闕，豐膳出中廚。

吾與二三子，曲宴此城隅。

秦箏發西氣，齊瑟揚東謳。

肴來不虛歸，觴至反無餘。

我豈狎異人？朋友與我俱。

大國多良材，譬海出明珠。

君子義休偫，小人德無儲。

積善有餘慶，榮枯立可須。

滔蕩固大節，世俗多所拘。

君子通大道，無願為世儒。

此作品在全世界都属于公有领域，因为作者逝世已经超过100年，且作品于1931年1月1日

之前出版。

